
FERMER XO‘JALIKLARI 
SAMARALI FAOLIYATINING 
ASOSIY STATISTIK 
KO‘RSATKICHLARI VA 
ULARNING TAHLILI
M. Sh. Axmedova
PhD, TDIU Statistika” kafedrasi d.v.v.b.

Annotatsiуa: Ushbu maqolada fermer xo‘jaliklarining o‘rni, ularning faoliyati, iqtisodiyotga qo‘shadigan hissasi, qishloq 
xo‘jaligi mahsulotlarini yetishtirishning iqtisodiy-statistik tahlili va istiqboldagi yo‘nalishlari yoritib berilgan.

Kalit so‘zlar: qishloq xo‘jaligi mahsulotlari, fermer xo‘jaliklari, kooperatsiya, dehqon xo‘jaligi, oziq-ovqat, chorvachilik.
Abstraсt: This article describes the role of farms, their activities, their contribution to the economy, economic and statistical 
analysis of agricultural production and future trends.

Keу words: agricultural products, farms, cooperation, agriculture, food, livestock.
Аннотация: В данной статье описывается роль фермерских хозяйств, их деятельность, их вклад в экономику, эко-
номико-статистический анализ сельскохозяйственного производства и будущие тенденции.

Ключевые слова: сельскохозяйственная продукция, фермы, кооперация, земледелие, продукты питания, живот-
новодство.

K I R I S H
Jahonda ro‘y berayotgan ijtimoiy-iqtisodiy jarayonlarning beqarorligi, global miqyosda oziq-ovqat taqchilli-

gining kuchayishi aholini me’yor darajasida xavfsiz oziq-ovqat mahsulotlari bilan ta’minlashda fermer xo‘jaliklari 
faoliyatini yanada rivojlantirish hamda samaradorligini oshirish zaruratini kuchaytirmoqda. 2019-2028-yillar Bir-
lashgan Millatlar Tashkilotining Bosh Assambleyasi tomonidan BMT Oilaviy fermer xo‘jaliklari o‘n yilligi deb 
e’lon qilindi va barcha davlatlarga oilaviy fermer xo‘jaliklarini rivojlantirish sohasida ilg‘or tajriba va amaliyot 
bilan o‘zaro almashgan holda davlat siyosatini ishlab chiqish, takomillashtirish va amalga oshirish bo‘yicha 
tavsiyalar berildi”1. Shu nuqtayi nazardan, fermer xo‘jaliklari faoliyati samaradorligini oshirish bugungi kundagi 
dolzarb masalalardan biri bo‘lib qolmoqda.

Hozirgi kunda jahonda yer-suv resurslari cheklanganligi sharoitida fermer xo‘jaliklari ishlab chiqarish faoli-
yatining barqaror rivojlanishini ta’minlash, iqtisodiy resurslar salohiyatidan to‘liq va samarali foydalanishga 
qaratilgan tadqiqotlar amalga oshirilmoqda. Bu borada sanoat tarmoqlariga uzluksiz xomashyo yetkazib berish, 
qishloq xo‘jaligida bandlikni optimallashtirish orqali ishchi kuchini boshqa tarmoqlarga jalb etish, tarmoq ishlab 
chiqarish hajmini oshirish orqali aholi turmush darajasi va farovonligini yanada yuksaltirish, global o‘zgarishlar 
sharoitida fermer xo‘jaliklari iqtisodiy faoliyatini rivojlanishda ekonometrik modellarning yangi avlodini yaratish 
yo‘nalishidagi tadqiqotlar ustuvor darajada bajarilmoqda.

O‘zbekistonda makroiqtisodiy barqarorlikni ta’minlash, jumladan agrar sohani modernizatsiyalash, yangi 
texnika va texnologiyalarni keng tatbiq etish bilan birga qishloq xo‘jaligida ishlab chiqarish tarkibini optimallash-
tirish bo‘yicha keng qamrovli tadbirlar amalga oshirilmoqda. “Bugungi kuchli raqobat sharoitida qishloq xo‘jaligi 
tizimida ham yangicha yondashuv, innovatsiyalar va ilg‘or ishlanmalarni, intensiv va resurs tejaydigan texnologi-
yalarni izchil tatbiq etishni zamonning o‘zi taqozo etmoqda. “…O‘zbekiston Respublikasi qishloq xo‘jaligini rivoj-
lantirishning 2020-2030-yillarga mo‘ljallangan strategiyasi sohada islohotlarni yanada chuqurlashtirish va inno-
vatsion texnologiyalarni qo‘llash, oziq-ovqat xavfsizligini ta’minlash, aholiga sifatli mahsulotlar yetkazib berish, 
eksport geografiyasini kengaytirishdek ustuvor masalalarda dasturilamal sifatida xizmat qilmoqda”2. 

1 Страны региона разрабатывают планы развития семейных фермерских хозяйств. - https://www.fao.org/europe/news/detail-
news/ru/c/1439358/

2 O‘zbekiston qishloq xo‘jaligi xodimlariga. - https://xs.uz/uzkr/post/ozbekiston-qishloq-khozhaligi-khodimlariga-3

Qishloq xo‘jaligi tarmoqlari rivojlanishining iqtisodiy geografik jihatlari turli hududlar misolida R. Xodiyev, 
Ye. Umarov, A. Ro‘ziyev, S. Saidkarimov, T. Egamberdiyev, Yu. Ahmadaliyev, A.Xolmirzayev, M. Fayzullayev 
kabi olimlar tomonidan o‘rganilgan. Malakatimiz qishloq xo‘jaligida mulkchilik shakllari o‘zgargan sharoitda, 
agroiqtisodiyot mahsulotlarini yetishtirishda o‘ziga xos o‘ringa ega bo‘lgan fermer xo‘jaliklari ixtisoslashuvi va 
hududiy rivojlanishiga bag‘ishlangan qator maxsus ilmiy izlanishlar olib borilgan. Mazkur tadqiqotda O‘zbekis-
 ton Respublikasi fermer xo‘jaliklarining ixtisoslashuvi va hududiy tarkibini takomillashtirish uchun zarur masa-
lalar va yechish kerak bo‘lgan muammolar tadqiq qilindi.

Qishloq xo‘jaligini iqtisodiy va geografik jihatdan nazariy-uslubiy o‘rganish olib borgan xorijlik olimlardan 
I.G.Tyunen, K.I. Ivanov, V.G. Kryuchkov, K.I. Lapkin, A.M. Nosonov, A.N. Rakitnikovlarning bu borada haligacha 
muhim ahamiyat kasb etib kelayotgan fikrlari o‘z ishlarida keltirilgan.

T A D Q I Q O T L A R  M E T O D O L O G I YA S I
Ushbu maqolani yoritishda O‘zbekiston Respublikasi tomonidan sohaga doir qabul qilingan qarorlar, 

olimlarning adabiyotlari, ilmiy tadqiqot ishlari hamda yurtimiz doirasida ushbu sohaga aloqador statistik ko‘rsat-
kichlari analiz va sintez, induksiya va deduksiya, taqqoslama kabi an’anaviy usullardan foydalangan holda 
tadqiq etildi.

T A H L I L  V A  N A T I J A L A R
Bozor iqtisodiyoti sharoitida fermer xo‘jaligi samarali ishlashi uchun cheklangan resurslardan oqilona foy-

dalanish orqali yuqori natijaga erishishga harakat qilinadi.
Ammo bu samara, ya’ni hosildorlikning va mahsuldorlikning oshishi bu tadbirlarning qanchalik foydaliligini 

ko‘rsatmaydi. O‘g‘it va yem-xashaklardan foydalanish bilan bog‘liq xarajatlarning qoplanganlik darajasi shu 
xarajatlar bilan olingan natija daromad bilan taqqoslangandagina ma’lum bo‘ladi. O‘g‘it va yem-xashakdan 
foydalanish natijasida ekinlar hosildorligi, chorva mollarining mahsuldorligining oshishi bu tadbirning texnik 
samaradorligini ifoda qilsa, tadbirni o‘tkazish bilan bog‘liq xarajatlar bilan buning natijasida olingan daromadni 
taqqoslash iqtisodiy samaradorlikni ifodalaydi.

Iqtisodiy samaradorlik ishlab chiqarish vositalari va jonli mehnatni qo‘llash orqali olingan foydali natijani 
yoki jami resurslar birligiga olingan natijani ifoda etadi. Har qanday faoliyat va ishlab chiqarishning iqtisodiy 
samaradorligi xo‘jalikni, shu jumladan, fermer xo‘jaliklari daromadini orttiradi, ijtimoiy xarajatlarni yaxshilashga 
olib keladi. Bu jarayon nafaqat korxonalarga manfaatli, davlatga ham foydalidir. U yoki bu tadbirga baho be -
rishda yoki uning o‘lchamlarini aniqlashda iqtisodiy samaradorlik mezonini bilish kerak3. 

Fermer xo‘jaliklarini rivojlantirishda uning faoliyatiga baho bermasdan iqtisodiy samaradorligini ta’minlab 
bo‘lmaydi. Iqtisodiy samaradorlikning asosiy mezoni to‘la va aniq jarayon hamda ishlab chiqarishni hisob-kitob 
qilishdan iborat. Fermer xo‘jaligining yalpi daromadi yetishtirilgan mahsulotni puldagi ifodasi bo‘lib, yildan-yilga 
o‘sib bormoqda. Bu xo‘jalik faoliyati ijobiy yo‘nalishda borayotganligini ko‘rsatadi. Shuning uchun xo‘jalik faoli-
yatiga ta’sir etuvchi har bir omil harakatini ifoda etuvchi o‘ziga xos ko‘rsatkichlarni bilish kerak. Fermer xo‘ja-
liklari iqtisodiy samaradorligini oshirishning asosiy yo‘nalishlarini kompleks tahlil qilish va ishonchli xulosalar 
chiqarish, to‘g‘ri qarorlar qabul qilish imkonini beradi.

Fermer xo‘jaligi faoliyati va ishlab chiqarishiga biologik jarayon va iqlim sharoitlari turlicha ta’sir etadi. 
Fermer xo‘jaliklari bir xil mehnat sarf qilingan holda turli shakllarda va turli yillarda turli natijalarga erishishi 
mumkin. Fermer xo‘jaliklari faliyatiga baho berishda hamma ko‘rsatkichlarni ikki guruhga: natura va qiymat 
ko‘rsatkichlariga bo‘lish mumkin. Natura ko‘rsatkichlari iqtisodiy samaradorlikni bevosita ifoda qilmasada, bu 
ko‘rsatkichlarsiz tadbirga to‘la baho berib bo‘lmaydi. Chunki natura ko‘rsatkichlari jarayonning intensivligini 
ifodalaydi.

Qishloq xo‘jaligida yer asosiy vosita bo‘lganligi, inson uni xohlaganicha ko‘paytira olmasligi bois, bu qishloq 
xo‘jaligini rivojlantirishni intensiv bo‘lishini zaruriyat qilib qo‘yadi. Shuning uchun 1 gektar yerdan olingan mah-
sulot, ya’ni hosilni, chorva mahsuldorligini oshirish, har bir fermer xo‘jaligining asosiy vazifasi hisoblanadi. 
Fermer xo‘jaligida olingan mahsulot va daromad turli ishlab chiqarish omillarining o‘zaro integral (funksional) 
aloqasi natijasi bo‘lganligi uchun qiymat ko‘rsatkichlaridan foydalaniladi.

Toshkent viloyati bo‘yicha 2020-yilda ishlab chiqarilgan qishloq xo‘jaligi mahsulotlari, jumladan undagi 
fermer xo‘jaliklarining ulushini tahlil qilaylik.

Toshkent viloyatida 2021-yilning yanvar-dekabr oylarida ishlab chiqarilgan (ko‘rsatilgan xizmatlar) umumiy 
hajmi 25814,6 mlrd. so‘mni, shu jumladan, dehqonchilik va chorvachilik, ovchilik hamda ushbu sohalarda ko‘rsa-
tilgan xizmatlar hajmi 24351,7 mlrd. so‘mni (101,8 %), o‘rmonchilik xo‘jaliklarida 884,6 mlrd. so‘mni (101,9 %), 
baliqchilik xo‘jaliklarida 116,2 mlrd. so‘mni (117,2 %) tashkil qildi4. 

3 Г.В.Савицкая “Анализ производственно-финансовой деятельности сельскохозяйственных предприятий”, М.: ИНФРА, 2013
4 Toshkent viloyati statistika boshqarmasi ma’lumotlari asosida muallif ishlanmasi.

Xususan, yuqori o‘sish sur’atlari Quyichirchiq (107,6 %), Piskent (105,2 %) Bo‘stonliq (103,4 %), Bo‘ka 
(102,9 %), Bekobod (102,8 %) tumanlarida kuzatildi. Bunga qarama-qarshi ravishda Chinoz (100,1) va O‘rta-
chirchiq (100,2%) tumanlarida past o‘sish sur’atlari bilan yakunlandi. Qishloq, o‘rmon va baliqchilik xo‘jaligi 
mahsulotlarining (xizmatlari)ning katta hajmi Parkent tumanida - 2185,0 mlrd. so‘mni tashkil etib, hududlar 
bo‘yicha yuqori ko‘rsatkichni tashkil qildi. Bo‘stonliq va Qibray tumanlarida mos ravishda 2103,2 mlrd. so‘m 
va 2096,9 mlrd. so‘m kuzatildi. Eng kam hajmi Olmaliq (63,8 mlrd. so‘m) va Yangiyo‘l (29,5 mlrd. so‘m) sha-
harlarida qayd etildi. Viloyatning qishloq, o‘rmon va baliqchilik xo‘jaligi mahsulotlari (xizmatlari)ning umumiy 
hajmida Parkent tumanining ulushi 8,5 %ni tashkil etib, hududlar bo‘yicha yuqori ko‘rsatkichni tashkil qildi. 
Bo‘stonliq - 8,2 %, Qibray - 8,1%, Bekobod - 8,0 % va Zangiota - 7,9 % tumanlari keyingi o‘rinlarni egalladi. Eng 
kam ulush Yangiyo‘l (0,1 %), Olmaliq (0,2%), Nurafshon (0,3 %) va Ohangaron (0,3 %) shaharlarida qayd etildi.

2021-yilning yanvar-dekabr oylarida ishlab chiqarilgan qishloq xo‘jaligi mahsulotlari umumiy hajmining 
o‘sishi 2019-yilning mos davriga nisbatan 101,8 %ni, shu jumladan, dehqonchilik mahsulotlari 101,3 %ni, chor-
vachilik mahsulotlari 102,2 %ni tashkil qildi. 2020-yilning yanvar-dekabr oylarida barcha toifadagi xo‘jaliklar 
tomonidan 567,0 ming tonna don ekinlari ishlab chiqarilib, shundan 333,0 ming tonnasini bug‘doy tashkil qildi. 
Bundan tashqari, barcha toifadagi xo‘jaliklarda 1453,3 tonna pilla yetishtirildi. Shuningdek, barcha toifadagi 
xo‘jaliklarda 367,1 ming tonna kartoshka qazib olindi (2019 yilga nisbatan 100,1 %ni tashkil etdi), 1067,0 ming 
tonna sabzavot (100,1 %) yig‘ib olindi, 59,8 ming tonna poliz ekinlari (101,2 %), 131,0 ming tonna meva va 
rezavorlar (100,1 %) va 115,4 ming tonna uzum (103,6 %) yetishtirildi. Hududlar kesimida yig‘ib olingan don 
hosili tahlil qilinganda, yuqori ko‘rsatkichlar Bekobod (69,1 ming tonna), O‘rtachirchiq (63,4 ming tonna) va 
Oqqo‘rg‘on (63,1 ming tonna) tumanlarida, aksincha past ko‘rsatkich Toshkent tumanida (8,4 ming tonna) kuza-
tildi. Qazib olingan kartoshkaning yuqori ko‘rsatkichlari Bo‘stonliq (63739,3 tonna), Zangiota (35964,0 tonna), 
Piskent (35264,5 tonna) tumanlarida, aksincha past ko‘rsatkichlar Ohangaron (543,0 tonna), Olmaliq (244,0 
tonna) va Yangiyo‘l (175,0, tonna) shaharlarida qayd etildi. Yetishtirilgan sabzavot ekinlarining yuqori ko‘rsat-
kichlari Bekobod (134,2 ming tonna), Toshkent (123,1 ming tonna) va Zangiota (115,1 ming tonna) tuman-
larida tashkil etgan bo‘lib, past ko‘rsatkichlar Yangiyo‘l (0,6 ming tonna), Olmaliq (1,3 ming tonna) va Ohan-
garon (1,5 ming tonna) shaharlariga to‘g‘ri keldi. Poliz ekinlari yetishtirish hududlar kesimida yuqori ko‘rsatkich 
Bekobod (27077,1 tonna), Yangiyo‘l (7569,5 tonna) va Parkent (4496,0 tonna) tumanlarida kuzatildi. Aksincha 
past ko‘rsatkich Olmaliq (0,0 tonna), Ohangaron (0,0 tonna) va Angren (18,0 tonna) shaharlariga to‘g‘ri keldi. 
Eng ko‘p mevalar va rezavorlar yetishtirish Parkent (19548,2 tonna), Yangiyo‘l (13915,3 tonna) va Bo‘stonliq 
(13737,6 tonna) tumanlarida kuzatilib, aksincha past ko‘rsatkichlar Yangiyo‘l (255,0 tonna) va Ohangaron 
(256,0 tonna) shaharlariga to‘g‘ri keldi. Uzum yetishtirish bo‘yicha eng yuqori ko‘rsatkich Parkent (77948,6 
tonna), Bo‘stonliq (6728,0 tonna) va Toshkent (6696,3 tonna) tumanlarida, eng past ko‘rsatkichlar Ohangaron 
(74,0 tonna) va Olmaliq (90,0 tonna) shaharlarida kuzatildi.

2022-yilning 1-yanvar holatiga o‘tgan yilning shu davriga nisbatan yirik shoxli qoramollar 101,8 %ga (jami 
931,4 ming boshni tashkil qildi), shu jumladan sigirlar 101,3 %ga (405,4 ming bosh), qo‘y va echkilar 102,6 
%ga (1060,3 ming bosh), otlar 100,8 %ga (55,3 bosh), parrandalar 101,1 %ga (17,2 mln. boshga) ko‘paydi. 
Barcha hududlarda chorvachilik mahsulotlari (go‘sht, sut, tuxum) ishlab chiqarishning o‘sishi asosan dehqon va 
fermer xo‘jaliklari hisobiga bo‘lib, go‘sht ishlab chiqarish umumiy hajmida ularning ulushi 81,0 %ni, sut ishlab 
chiqarishda 95,3 %ni, tuxum ishlab chiqarishda 56,8 %ni tashkil etdi. Eng ko‘p qo‘y va echkilar Ohangaron 
(225,5 ming bosh), Bo‘stonliq (181,2 ming bosh) va Parkent (110,1 ming bosh) tumanlarida bo‘lsa, aksincha 
past ko‘rsatkichlar Yangiyo‘l (1,3 ming bosh) va Nurafshon (3,3 ming bosh) shaharlarida hamda Quyichirchiq 
(17,1 ming bosh) tumaniga to‘g‘ri keldi. Parrandalar soni bo‘yicha eng yuqori ko‘rsatkich Qibray (2550,6 ming 
bosh), Zangiota (2206,7 ming bosh), Bo‘stonliq (2199,1 ming bosh) va O‘rtachirchiq (1688,9 ming bosh) tuman-
larida bo‘lsa, aksincha past ko‘rsatkich Yangiyo‘l (8,7 ming bosh) va Olmaliq (18,2 ming bosh) shaharlari hamda 
Parkent tumanida (305,4 ming bosh) kuzatildi (1-jadval).

1-jadval: 2022-yil 1-yanvar xolatiga fermer xo‘jaliklaridagi chorva mollari va parrandalar bosh soni*

Ming bosh O‘sish sur’ati, % да

Yirik shoxli qoramol 81,8 106,9

Ulardan sigirlar 26,7 98,6

Qo‘y va echkilar 305,6 106,7

Otlar 9,4 103,9

Parrandalar 639,9 126,4
*Manba: Toshkent viloyati statistika boshqarmasi ma’lumotlari

SDehqon (aholining shaxsiy yordamchi) xo‘jaliklarida yirik shoxli qoramollarning ulushi 86,8 %ni, fermer 

xo‘jaliklarida esa 8,8 %ni, shu jumladan, sigirlar mos ravishda 89,9 %ni va 6,6 %ni, qo‘y va echkilar 65,1 % 
ni va 28,8 %ni, otlar 78,1 %ni va 17,0 %ni, parrandalar 58,0 %ni va 3,7 %ni tashkil etdi. 2020-yilning yan-
var-dekabr oylarida barcha toifadagi xo‘jaliklarda tirik vazn hisobida 273,7 ming tonna go‘sht (2019 yilning 
yanvar-dekabriga nisbatan 2,5 %ga ko‘p), 939,2 ming tonna sut (2,1 %ga ko‘p), 1503,9 mln. dona tuxum (0,1 % 
ga ko‘p) ishlab chikarilgan. Yirik shoxli qoramollar hududlar kesimida tahlil qilinganda, eng yuqori ko‘rsatkich 
Bo‘stonliq (108,2 ming bosh), Bekobod (81,4 ming bosh) va Bo‘ka (71,9 ming bosh) tumanlarida, aksincha 
past ko‘rsatkich Yangiyo‘l (1,2 ming bosh), Ohangaron (3,2 ming bosh) hamda Nurafshon (3,4 ming bosh) 
shaharlarida kuzatildi. Shu jumladan, sigirlar eng yuqori ko‘rsatkich Bekobod (34,5 ming bosh) va Bo‘ka (34,5 
ming bosh) tumanlariga, aksincha past ko‘rsatkich Yangiyo‘l (0,8 ming bosh) va Chirchiq shaharlariga (1,5 ming 
bosh) to‘g‘ri keldi.

2-jadval: 2021*yilning yanvar-dekabr oylarida viloyat fermer xo‘jaliklari tomonidan ishlab chiqarilgan 
chorvachilik mahsulotlari*

Miqdori O‘sish sur’ati, % da

Go‘sht (tirik vaznda), ming t. 9,0 101,1

Sut, ming t. 52,9 99,3

Tuxum, mln dona 15,9 73,8
* Manba: Toshkent viloyati statistika boshqarmasi ma’lumotlari

2021-yilning yanvar-dekabr oylarida go‘sht ishlab chiqarish hududlar kesimida tahlil qilinganda, eng ko‘p 
ishlab chiqargan hududlar Piskent (26,5 ming tonna), Qibray (26,1 ming tonna) va Bo‘stonliq (25,2 ming tonna) 
tumanlari bo‘lsa, Yangiyo‘l (0,4 ming tonna), Nurafshon (0,5 ming tonna) va Ohangaron (0,6 ming tonna) sha-
harlarida esa kam ishlab chiqarilgan. Bo‘stonliq (101,2 ming tonna), Yuqorichirchiq (90,1 ming tonna), Bekobod 
(81,6 ming tonna) va Parkent (63,8 ming tonna) tumanlari sut ishlab chiqarish bo‘yicha yuqori ko‘rsatkichlardan 
o‘rin olgan bo‘lsa, aksincha Yangiyo‘l (1,5 ming tonna) va Nurafshon (3,3 ming tonna) shaharlari sut ishlab 
chiqarish bo‘yicha nisbatan past ko‘rsatkichlardan o‘rin egalladi (2-jadval). Viloyatda tuxum ishlab chiqarish 
bo‘yicha 2020 yilning yanvar-dekabr oylarida eng yuqori ko‘rsatkich Qibray (277,2 mln. dona), Zangiota (236,0 
mln. dona) va Yuqorichirchiq (147,2 mln.dona) tumanlarida, aksincha past ko‘rsatkich Yangiyo‘l (0,9 mln. dona), 
Nurafshon (1,1 mln. dona) Olmaliq (1,5 mln. dona) va Angren (3,9 mln.dona) shaharlarida kuzatildi.

3-jadval: 2021-yilning yanvar-dekabr oylarida fermer xo‘jaliklari tomonidan ishlab chiqarilgan qishloq xo‘jaligi 
mahsulotlari*

Yanvar-dekabr

2019-yil yanvar-
dekabrga nisbatan 

% hisobida

2019-yil 2020-yil

тонна
Ishlab chiqarish 

umumiy hajmidagi 
ulushi, %

тонна
Ishlab chiqarish 

umumiy hajmidagi 
ulushi, %

Don 478777, 0 83,8 381526,0 67,3 79,7

Kartoshka 35028,0 9,6 31246,0 8,5 89,2

Sabzavot 157964,0 14,8 139392,0 13,1 88,2

Poliz 12029,0 20,4 12117,0 20,3 100,7

Meva va rezavorlar 49247,0 37,6 48457,0 37,0 98,4

Uzum 57052,0 51,2 56724,0 49,2 99,4

Go‘sht, tirik vaznda 8950,0 3,4 9044,0 3,3 101,0

Sut 53264,0 5,8 52909,0 5,6 99,3

Tuxum, mln.dona 21519,0 1,4 15889,0 1,1 73,8

Jun 309,0 17,4 354,4 19,8 114,7

Paxta 150120,0 73,1 136 004,2 56,7 90,6

Pilla 881,8 75,4 707,5 48,7 80,2
* Toshkent viloyati statistika boshqarmasi ma’lumotlari asosida muallif ishlanmasi

2021-yilning yanvar-dekabr oylarida fermer xo‘jaliklari tomonidan ishlab chiqarilgan qishloq xo‘jaligi mah-
sulotlari hajmi 3782,2 mlrd. so‘mni tashkil qildi. Qishloq xo‘jaligi mahsulotlari umumiy hajmida fermer xo‘jalikla-
rining ulushi 17,1 %ni tashkil etdi. 2022-yilning 1-yanvar holatiga fermer xo‘jaliklarida 81,8 ming bosh yirik shoxli 
qoramol, shu jumladan, 26,7 ming bosh sigir, 305,6 ming bosh qo‘y va echkilar, 9,4 bosh ot, 639,7 ming bosh 
parrandalar mavjudligi tasdig‘ini topdi (3-jadval).

X U L O S A  V A  T A K L I F L A R
Olib borilgan tahlillar ko‘rsatadiki, respublikaning barcha hududlarida yer uchastkalari miqdori bo‘yicha 

fermer xo‘jaliklari mavjud. Bu fermer xo‘jaliklarining rivojlanishi asosan hududlarning iqlim, yer suvlari, iqti-
sodiy va boshqa shart-sharoitlari, shuningdek, davlatning agrar siyosati qoidalari bilan belgilanadi. Boshqacha 
ayganda, fermer xo‘jaliklarini bundan buyon rivojlantirish ularning nafaqat bozor sharoitlariga, balki ishlab 
chiqarish samaradorligini oshirish uchun tabiiy, iqlim, iqtisodiy va boshqa shart-sharoitlarga moslashishga 
yo‘naltirilgan bo‘lishi kerak.

Fermer xo‘jaliklarining rivojlanishiga ta’sir ko‘rsatuvchi omillar uch guruhga ajratib olindi. Birinchi guruh 
makroiqtisodiy omillar, ikkinchi guruh – hududiy (mintaqaviy) omillar va uchinchi – ichki iqtisodiy omillar. Tuman-
larda qishloq xo‘jalik mahsulotlari bilan ulgurji savdoga ixtisoslashgan agrobirjalar faoliyatini yo‘lga qo‘yish 
yaxshi samara beradi, mashina-traktor parklarini zamonaviy ta’mirlash va servis markazlariga aylantirish lozim. 
Ko‘pgina rivojlangan mamlakatlarda qishloq xo‘jaligiga xizmat ko‘rsatuvchi infratuzilma shaxobchalarini tashkil 
etishda kooperativlar, uyushmalar muhim o‘rinni egallaydi. Mamlakatimizda ham shuni yo‘lga qo‘yish kerak.

Manba va foydalanilgan adabiyotlar ro‘yxati:
1. www.stat.uz - O‘zbekiston Respublikasi Davlat statistika agentligining ma’lumotlari.
2. O‘zbekiston qishloq xo‘jaligi xodimlariga. - https://xs.uz/uzkr/post/ozbekiston-qishloq-khozhaligi-khodimlariga-3
3. Asadulina N.R. Mexanizm regulirovaniya effektivnosti plodoovoshnogo kompleksa Respubliki Uzbekistan na osnove 

logisticheskogo podxoda. Diss.na sois. uchen. step. kand. ekon. nauk. – T.:–2006.– s.158.;
4. Burhonov A.X. Turli mulkchilik shaklidagi qishloq xo‘jalik korxonalarida ishlab chiqarish iqtisodiy samaradorligini 

oshirish. Iqt. fan. nom. ilm. dar. olish uchun yozilgan dis.– T.: O‘zBIITI, 2000.– b.117.;

